
Жұмажанов М.

Қой шаруашылығында қой етін өндіруге бағытталған негізгі ет
контингенті туған жылы етке сойылатын (отарды қалпына келтіруден
кейінгі) жас төл.  Оны өткізу есебінен жалпы қозы еті өндірісінің 75% дейін
алуға болады. Қалған 25% жасы, ауруы және өнімділігінің төменділігі
бойынша іріктелген қойларды союдан алынады.

Отарларды қалпына келтіруден кейінгі төлдің өндіріске үлесі және
оның көлемі саулықтардың үлесінің ұлғаюымен және өз төл есебімен
көбейтуді жақсартумен өседі (1-кесте).

1 кесте – Отардың құрылымының және төлдеудің әркелкі жағдайындағы
1 қойға шаққанда қозы етін өндіру, кг тірідей салмағы*
Отардағы
саулық, %

100 саулыққа шаққанда бөліп шығарылған 2-4 айлық қозы
саны

100 90 80 70 60
80 33,6 30,4 27,2 24,0 20,8
70 29,7 26,9 24,1 21,3 18,5
60 25,8 23,4 21,0 18,6 16,2

*Жас төлдің сатылар салмағы 40 кг, ірі қойдың - 50 кг деп қабылданған.
Буаз және сүт беретін саулықтарды азықтандару. Отардың оңтайлы

құрылымы отарды қалпына келтіруден кейінгі жас төлді туған жылы етке
толық өткізген жағдайда мүмкін болады.  Осыған байланысты еркек
тоқтыларды піштіру қажет емес, өйткені  6-8 айлығында еркек тоқтылар
жылдам өседі, ұшаларында май азырақ болады және ісектерге қарағанда
жемазықты жақсырақ пайдаланады. Бұдан өсіп кеткенде жағдай өзгереді.
Піштірілген тоқтыларға қарағанда еркек тоқтыларды ұстау тиімсіз болады.
Піштірілген тоқтылардан жүн көбірек алынады, олар  «қалпын жақсы
сақтайды», яғни азықтандырудағы қысқа мерзімді үзілістерге бой
алдырмайды, өнім бірлігіне шаққанда жемазықты аз жұмсайды.

Саулық басының өсуіне орай қошқарлар тобының саны да дәйекті түрде
өсіп отырады. Саулықтардың үлесі 60% болғанда, әр қошқарға орта есеппен
40 саулық жүктемеден келгенде, отар бойынша  1,5% болуы жеткілікті.

2 кесте – Әр түрлі етті-май тұқымды қой отарларының саулықтарының
үлесіне қарай құрылымы

Топтар Саулықтардың үлесі, %
60 70 80



бас % бас % бас %
Барлығы 6000 100 6000 100 6000 100
Оның ішінде:
саулықтар

3600 60,0 4200 70,0 4800 80,0

Қошқарлар 90 1,5 105 1,9 120 2,0
Сектер 420 7,0 420 7,0 - -
1 жылға дейінгі төл 1890 31,5 1275 21,1 1080 18,0

Саулық басы 80% болғанда оларға деген қажеттілік 2% дейін артады.
Піштірілген тоқтылардың саны 7% құрайды, бұл шаруашылықтардың өз
отарларында іс жүзінде ұстайтын саны. Жас төлдердің ең үлкен үлесі
отарлардың бірінші нұсқасында, одан кейін ол біртіндеп төмендей береді, ал
төртінші нұсқада оның саны 18% жетеді. Есептеулер саулық қойлардың
үлесінің ұлғаюына орай малды ұстау мен азықтандыруға шығасылардың
біршама ұлғаятынын көрсетіп отыр. Жыл басында есепке алынған әрбір
қойға саулықтар 60% болғанда—8,61, 70% болғанда—9,1 және  80%
болғанда—9,24 адам-сағат жұмсалады. Шығыстардың ұлғаю себебі
саулықтар піштірілген тоқтыларға немесе отарды қалпына келтіру  төліне
қарағанда көп күтімді қажет етеді, отардың жартысынан елеулі түрде астам
болғанда, олардың саны түгелдей отарға жұмсалатын шығасылардың
деңгейін айқындайды. Саулықтардың үлесінің 60-тан 80% дейін өсуіне орай
жемазық шығындары да өседі, алайда елеулі түрде емес небары 1-2%.


